
GOUVÈNÈ CUOMO SIYEN PWOJÈ LWA POU ANPECHE TELECOM & KONPAYI 
SÈVIS PIBLIK YO POU YO FAKTIRE FRÈ REZILYASYON PREMATIRE NAN KA 

LANMÒ 

 
 
Gouvènè Andrew M. Cuomo te siyen jounen jodi a pwojè lwa ki pou anpeche konpayi 
telekominikasyon yo ak founisè sèvis piblik yo pou yo faktire montan frè pou yon 
rezilyasyon kontra oswa pou anilasyon prematire nan ka lanmò yon kliyan. 
 
“Sa se te yon règleman san pitye epi ki inapwopriye ke prensipalman Nouyòkè ki an dèy 
yo pran an chaj pandan y’ap andire lanmò moun yo renmen,” se sa Gouvènè Cuomo 
te deklare. “Mete fen nan montan frè sa yo se sa ki bon bagay pou nou fè, epi sa pral 
epanye sila yo ki an dèy de fado annwiye sa.” 
 
Anpil konpayi itlize frè pou rezilyasyon prematire yo pou asire ke yon kliyan kontinye 
itilize yon sèvis pandan tout dire kontra a. Anba nouvèl lwa sa, (A.8630A /S.6485-A), yo 
entèdi founisè sèvis telefòn fiks, telefòn selilè, televizyon, entènèt, enèji ak dlo yo pou 
yo faktire frè pou yon rezilyasyon kontra oswa pou anilasyon prematire si yon kliyan 
mouri anvan fen akò a. An plis, yo pral mete yon sanksyon sivil rive jiska $1,000 dola 
sou founisè yo ki vyole lwa sa. Mesi sa rantre anvigè imedyatman. 
 
Aileen M. Gunther, ki se Manm Asanble, te deklare, “Lwa sa te ekri an memwa 
manman mwen Therese Malone. Apre li te mouri, yon konpayi sèvis piblik te eseye 
faktire kont li an yon montan frè pou rezilyasyon prematire. Mwen te mande tèt mwen, si 
sa t’ap rive fanmi mwen an, de konbyen lòt moun yo te pran avantaj de yo. Mwen 
remèsye Gouvènè an poutèt li siyen dokiman sa pou vèl vin tounen lwa, epi rejwenn 
mwen nan pwoteje fanmi yo atravè Eta New York. Manman mwen te yon fanm jenerez, 
ki sousyan, ki te gide pa lafwa li. Li t’ap kontan dèske, menm apre lanmò li, li te rive ede 
lòt moun.” 
 
Senatè John Bonacic te deklare, “Mwen kontan dèske Gouvènè Cuomo siyen pwojè 
lwa sans komen sa, epi ki favorab pou konsomatè yo, pou fè li vin tounen lwa. Se yon 
move bagay pou konpayi yo faktire frè pou yon rezilyasyon prematire oswa anilasyon 
pou moun ki mouri yo, epi mwen fyè dèske mwen te sipòte pwojè lwa sa ki pral entèdi 
pratik sa.” 

